
Ed. 985. Frumvarp til laga
um inngöngu íslands í Bernarsambandið.

(Eftir 2. umr. í Ed.)

1. gr.
Ríkisstjórninni er heimilt að staðfesta fyrir Íslands hönd sáttmála þann, er

gerður var í Bern hinn 9. september 1886 og endurskoðaður í Berlín 13. nóvember
1908 og í Róm 2. júní 1928, um vernd bókmennta og listaverka. Menntamálaráðu-
neytið setur reglur um framkvæmd sáttmálans hér á landi.

2. gr.
Fyrri málsgr. 16. gr. laga nr. la 20. október 1905, um rithöfundarétt og prent-

rétt, orðist svo:
Heimilt er að taka upp í blöð eða tímarit úr öðrum blöðum eða tímaritum dæg-

urgreinár um hagfræðileg efni, stjórnmál eða trúmál, nema þess sé getið við grein-
arnar, að eftirprentun sé bönnuð. Eigi nær heimild þessi til sérstakra fylgirita.

3. gr.
Ríkisstjórnin skal, eftir því sem verða má, tryggja það, að þýðendur eða bóka-

útgefendur, sem þegar hafa þýtt eða látið þýða erlendar bækur, hafi forgangsrétt
til útgáfu þeirra gegn hæfilegri þóknun til eiganda þýðingarréttarins, enda verði
bókin gefin út fyrir 31. desember 1948.

Þýðendur og útgefendur, sem notfæra vilja sér þetta ákvæði, skulu senda mennta-
málaráðuneytinu skrá um bækur þessar innan þess tíma, sem ráðuneytið ákveður
með auglýsingu í Lögbirtingablaðinu, og færa sönnur á, ef óskað er, að þýðingar-
starfið hafi verið hafið, áður en Ísland óskaði inngöngu í Bernarsarnbandið.

4. gr.
Lög þessi öðlast þegar gildi.


